
Umhvørvisgóðkenning 

 

Blóðgistøð, Tjaldavík 

hjá P/F Faroe Farming 

 

Henda umhvørvisgóðkenning av blóðgistøðini við Tjaldavík, hjá P/F Faroe Farming, matr. nr. 166, 

sum er partur av Hjallaskorahaga, er givin við heimild í § 29 í løgtingslóg nr. 134 frá 29. oktober 

1988, um umhvørvisvernd, sum broytt við løgtingslóg nr. 128 frá 22. desember 2008, og § 1, nr. 4 í 

kunngerð nr. 54 frá 3. mai 1994 um at leggja eftirlits- og umsitingaruppgávur eftir 

umhvørvisverndarlógini til Umhvørvisstovuna, sum broytt við kunngerð nr. 90 frá 28.september 

2007. 

 

1 Endamál  
Endamálið við umhvørvisgóðkenningini er at fyribyrgja og avmarka dálking av náttúru og 

umhvørvi og ampar, sum kunnu standast av virkseminum.  

 

2 Umsóknin  
Umhvørvisstovan fekk hin 8. juli 2009 umsókn um umhvørvisgóðkenning av blóðgistøðini við 

Tjaldavík hjá P/F Faroe Farming í Vági. 

Saman við umsóknini hevur Umhvørvisstovan móttikið eina skitsu, sum vísir hvar ætlanin er, at 

bløðgistøðin skal standa. Eisini fekk Umhvørvisstovan avrit av leigusáttmála millum 

Hjallaskorahaga og P/F Faroe Farming. 

Umhvørvisstovan hevur eisini verið og vitjað á staðnum har bløðgistøðin stendur. 

Tað móttikna tilfarið og vitjanin á staðnum hevur verið grundarlag undir viðgerðini av umsóknini. 

Uppskot til umhvørvisgóðkenning varð sent til P/F Faroe Farming og Hovs kommunu hin 15. 

oktober 2009 til viðmerkingar. Ongin hevði nakra viðmerking. 

 

3 Lýsing av virkinum 
Talan er um eina flytbara blóðgistøð, sum P/F Faroe Farming eigur. Blóðgistøðin verður sett upp 

við Tjaldavík, meðan tøkan av laksi í Øravík og Froðba er ígongd. 

 

P/F Faroe Farming 

Vágsvegur 41 

FO-900 Vágur 

 

 

Argir, hin 28. oktober 2009   

Málnr.: 09/00014-7 

Málsviðgeri: Lena Ziskason 

Væntandi tekur tað áleið 8 mánaðir at taka laksin. Eftir tøkuna verður støðin flutt og brúkt á øðrum 

stað, og kemur so aftur til Tjaldavík at standa, tá laksur skal takast aftur. Væntandi verður tað 

okkurt um tvey ár ímillum. 

Tøkuringar verða sleipaðir til bryggju í Tjaldavík, har fiskurin so verður pumpaður upp í ta flytbaru 

støðina. Fiskurin verður blóðgaður, áðrenn hann verður fluttur við bili yvir á laksavirkið hjá P/F 

Faroe Farming í Vági. 

  

4 Lýsing av umhvørvisviðurskiftum 
Laksurin verður pumpaður upp til blóðgistøðina. Tað mesta av sjónum, sum kemur inn í skipanina 

meðan tað verður pumpað, verður slept út aftur áðrenn laksurin verður blóðgaður. Blóðvatnið, sum 

rennur frá, eftir at laksurin er blóðgaður, verður leitt í ein tanga. Tá tangin er fullur verður 

blóðvatnið sóttreinsað við klori og síðan leitt út, einar 100 m úti á víkini.  

   

5 Góðkenningartreytir 
 

Umhvørvisgóðkenningin er treytað av hesum ásetingum: 

 

5.1 Innrætting og rakstur 

5.1.1 Økið, ið hoyrir til virkið, skal vera avbyrgt og haldast ruddiligt og reint.  

5.1.2 Undir arbeiði, har vandi er fyri spilli av evnafrøðiligum evnum, skal arbeiðast á skynsaman  

hátt, so at dálking ikki stendst av hesum. 

5.1.3 Tá tøkan er liðug, skal økið ruddast og øll útgerð, rørleiðingar o.a. sum er nýtt, skal takast 

burtur frá staðnum. 

5.2 Vatn og spillivatn 

5.2.1 Spillivatn frá støðini má ikki bera brá av feitti ella olju. 

5.2.2 Spillivatnið skal leiðast út á sjógv har gott vatnskiftið er. Munnin á spillivatnsútleiðingini 

skal vera í minsta lagi 1 metur undir á lægstu fjøru. 

5.3 Burturkast 

5.3.1 Burturkast skal handfarast og goymast soleiðis, at tað ikki er til ampa ella dálking1. 

5.3.2 Burturkastið skal latast góðkendum móttakara, og skal skiljast sambært ásetingum frá 

móttakara. 

5.4 Óhapp 

5.4.1 Henda óhapp, sum kunnu hava dálking við sær, herundir um fiskur sleppur, skulu 

beinanvegin setast í verk tiltøk at avmarka og fyribyrgja møguligum avleiðingum 

5.4.2 Størri útlát ella dálking, herundir um fiskur sleppur, skal skjótast gjørligt fráboðast 

Umhvørvisstovuni2. Eisini skal ein frágreiðing um orsøk og møgulig tiltøk til upprudding 

v.m. sendast Umhvørvisstovuni. 

5.4.3 Virkið skal hava mannagongdir til fyribyrging av óhappum. 

 
1 Víst verður til kunngerð nr. 147 frá 19. oktober 1995 um burturkast sum broytt við kunngerð nr. 90 frá 28.september 

2007 og kunngerð nr. 40 frá 9. apríl 1992 um lívrunni burturkast frá alivinnuni, sum broytt við kunngerð nr. 90 frá 

28.september 2007. 
2 Dálkingaróhapp skulu eisini fráboðast til Løgregluna (dálking á landi) ella til Sjóbjargingarstøðina, MRCC-Tórshavn 

(dálking á sjónum).   

5.4.4 Virkið skal hava mannagongdir og útgerð til upprudding og avmarking av útlátum í 

sambandi við møgulig óhapp. 

 

5.5 Innaneftirlit 

5.5.1 Virkið skal altíð tryggja sær, at treytirnar í hesi góðkenning verða hildnar, um neyðugt við at 

gera egnar mátingar og skrásetingar. 

5.5.2 Umhvørvisstovan kann krevja, at virkið ger serligar kanningar fyri at meta um møgulig 

dálkingarárin frá virkinum, so sum kanningar av spillivatninum.  

5.5.3 Sýnistøkur og kanningar skulu gerast av persóni ella felag, sum Umhvørvisstovan kann 

góðtaka, og skulu gjaldast av virkinum.  

 

5.6 Rakstrarskráseting 

5.6.1 Virkið skal skráseta hesar upplýsingar: 

- Nøgd av klori, sum verður brúkt, 

- Nøgd og slag av burturkasti, 

- Óhapp, sum hava havt útlát ella vanda fyri útláti við sær, herundir uppgerð yvir um fiskur 

er sloppin, 

- Úrslit og eygleiðingar (checklistar) í sambandi við innaneftirlit. 

5.6.2 Skrásetingarnar skulu goymast í minsta lagi í 5 ár, og teir skulu vera til taks hjá 

Umhvørvisstovuni.  

5.6.3 Virkið skal eftir umbøn frá Umhvørvisstovuni senda inn rakstrarskrásetingar, úrslit av 

mátingum o.a. í hóskandi uppseting. 

 

5.7 Alment 

5.7.1 Virkið má ikki víðkast ella broytast byggifrøðiliga ella rakstrarliga á ein hátt, ið økir um 

útlát ella vanda fyri útláti, fyrr enn góðkenning er fingin til hesa víðkan ella broyting. 

5.7.2 Eigaraskifti, navnabroyting ella avtøka skal fráboðast Umhvørvisstovuni. Um virksemið 

heldur uppat, skal alt tilfar og øll útgerð beinast burtur.  

5.7.3 Umhvørvisstovan hevur eftirlit við virkinum. Eftirlitið verður útint sambært kap. 7 í 

umhvørvisverndarlógini. 

5.7.4 Henda góðkenning skal altíð vera tøk á virkinum.   

5.7.5 Starvsfólkini skulu kenna  innihaldið í góðkenningini, og vera kunnað um ta lóggávu, sum 

góðkenningin er grundað á. 

5.7.6 Henda góðkenning tekur ikki støðu til, um tað er neyðugt við góðkenning eftir aðrari lóg. 

5.7.7 Í 5 ár eftir at góðkenningin er givin kann bert verða givið boð ella forboð, um so er at: 

• nýggjar upplýsingar eru komnar fram um dálkingar-/skaðaárin, 

• dálkingin elvir til umhvørvislig skaðaárin, ið ikki kundu síggjast frammanundan, tá ið 

góðkenningin varð givin, ella  

• dálkingin í aðrar mátar verður størri enn hon, ið góðkenningin er givin eftir. 

5.7.8 Tá ið meira enn 5 ár eru gingin eftir góðkenningina, kann Umhvørvisstovan broyta treytirnar 

í hesi, tá ið tað er umhvørvisliga grundað, ella um betri reinsingarhættir ella minni dálkandi 

framleiðsluhættir eru komnir fram. 

6 Kæruvegleiðing 
 

Henda avgerð kann, sambært § 66 í løgtingslóg nr. 134 frá 29. oktober 1988, um umhvørvisvernd, 

sum broytt við løgtingslóg nr. 128 frá 22. desember 2008, kærast til Føroya landsstýri. Kæran skal 

sendast Umhvørvisstovuni, sum síðan sendir hana til Innlendismálaráðið við neyðugum skjølum. 

 

Kærufreistin er 4 vikur frá tí degi, umhvørvisgóðkenningin er almannakunngjørd. Um kærufreistin 

er úti ein leygardag ella ein halgidag, verður kærufreistin longd til tann fyrstkomandi gerandisdagin. 

 

 

 

Jóhanna Olsen, deildarleiðari  

/ 

 

  Lena Ziskason, umhvørvisviðgeri 

 

 

Avrit: Hovs kommuna, Stapavegur 4, FO-960 Hov 

 Landslæknin, Sigmundargøta 5, Postrúm 9, FO-110 Tórshavn  

 

 

 

 

 

 

 

 

 


